
ᑐᓴᒐᒃᓴᖅ 
 

ᓄᓇᕗᑦ ᒐᕙᒪᒃᑯᑦ ᐃᓄᓕᒫᑦ ᐊᑭᓴᖅᑐᖅᖢᒋᑦ ᐊᑭᑦᑐᕋᐅᑎᕗᑦ 
ᐋᓐᓂᐊᕐᕕᓕᐊᖅᐸᒃᑐᓄᑦ ᖃᖓᑕᓲᒃᑯᑦ ᑳᓐᑐᓛᒃᓯᓇᓱᒃᖢᑎᒃ 

 
ᐃᖃᓗᐃᑦ, ᓄᓇᕗᑦ (ᒫᔾᔨ 3, 2011) – ᓄᓇᕗᒻᒥ ᐋᓐᓂᐊᕐᕕᓕᐊᖅᐸᒃᑐᑦ ᑳᓐᑐᓛᒋᕙᒃᑕᖓ ᖃᖓᑕᓲᓕᕆᔨᒃᑯᓐᓄᑦ, 
ᒪᑐᕝᕕᒃᓴᐅᑎᖃᓕᖅᑑᒐᓗᐊᖅ ᒫᔾᔨ 31, 2011-ᒥ, ᑎᓴᒪᓄᑦ ᑕᖅᑭᓄᑦ ᐃᖏᕐᕋᑎᑕᐅᒃᑲᓐᓂᕐᓂᐊᓕᖅᑐᖅ 
ᓯᕗᒻᒧᐊᒃᑎᑕᐅᓇᓱᒃᖢᓂ ᓄᑖᖅ ᑐᒃᓯᕋᐅᑦ ᖃᐅᔨᒋᐊᕈᒪᓂᕐᒧᑦ ᐱᒋᐊᖅᑎᑕᐅᓂᑯ (RFP).   
 
“ᖃᖓᑕᓲᒃᑯᑦ ᓄᒃᑕᕐᓂᖅ ᐊᑐᖅᑕᐅᓪᓚᕆᖕᒪᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᓄᓇᕘᒥ,” ᐅᖃᓚᐅᖅᐳᖅ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ ᒥᓂᔅᑕ, ᑕᒑᖅ ᑰᓕ. “ᑐᒃᓯᕋᐅᑦ ᖃᐅᔨᒋᐊᕈᒪᓂᕐᒧᑦ ᐱᒋᐊᖅᑎᑕᐅᔪᖅ ᒪᓕᒃᑕᐅᒃᑲᓐᓂᖅᐸᑦ 
ᓇᓗᓇᐃᖅᓯᔾᔪᑕᐅᓂᐊᖅᐳᖅ ᐱᐅᓛᒻᒪᕆᖕᒥ ᐊᑐᕐᓂᕐᒥᒃ ᐃᓄᓕᒫᑦ ᑮᓇᐅᔭᖁᑎᖏᓐᓂᒃ ᐊᑕᐅᑦᑎᒃᑰᖃᑕᐅᓗᓂᓗ 
ᐱᓕᕆᐊᖑᖃᑕᐅᓗᓂ ᐱᐅᓛᒻᒪᕆᖕᓂᒃ ᑲᒪᔪᓐᓇᕐᓂᖅ ᓄᓇᕗᒥᐅᓄᑦ.”  
 
ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᑲᑐᔾᔨᖃᑎᖃᖅᖢᑎᒃ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ, 
ᓴᖅᑭᑦᑎᓯᒪᓕᖅᑐᑦ ᑐᒃᓯᕋᐅᒻᒥᒃ ᖃᐅᔨᒋᐊᕈᒪᓂᕐᒧᑦ ᐱᒋᐊᖅᑎᑕᐅᔪᒥᒃ ᐃᓄᓕᒫᑦ ᐊᑭᓴᖅᑐᖅᖢᒋᑦ ᐊᑭᑦᑐᕋᐅᑎᒃᓴᒥᒃ. 
ᒫᓐᓇᓕ, ᑎᓴᒪᓄᑦ ᑕᖅᑭᓄᑦ ᐃᓚᒋᐊᖅᑕᐅᒃᑲᓐᓂᕐᓂᖓ ᐱᕕᖃᕈᑕᐅᓕᒑᖕᒪᑦ ᓈᒻᒪᒃᑐᒥᒃ ᐱᕕᖃᓕᕐᓗᑎᒃ ᓴᖅᑭᑕᐅᓗᓂ 
ᐱᓕᕆᐊᖑᓗᑎᓪᓗ ᑳᓐᑐᓛᑦ.   
 
ᐋᓐᓂᐊᕐᕕᓕᐊᖅᑐᓄᑦ ᖃᖓᑦᑕᐅᑎᑦ ᑳᓐᑐᓛᒃᑕᐅᓯᒪᔪᑦ ᖃᖓᑕᓲᓕᕆᔨᒃᑯᓐᓄᑦ ᐋᖅᑭᒃᑕᐅᓯᒪᓕᖅᑐᑦ 
ᐋᖅᑭᒃᓯᑐᐃᓐᓇᕆᐊᖃᓕᖅᖢᑎᓪᓗ ᐊᑭᖏᓐᓂᒃ ᖃᖓᑕᓲᒃᑯᑦ ᓄᒃᑕᐅᑎᓄᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ 
ᐊᐅᓪᓚᕆᐊᖃᖅᐸᒃᑐᓄᑦ ᓄᓇᕘᑉ ᓯᓚᑖᓄᑦ ᐊᐅᓪᓚᖅᑎᑕᐅᔪᑦ ᓄᓇᕘᒥᙶᖅᑐᑦ ᐊᒻᒪ ᓄᓇᕘᓕᐊᖅᑐᑦ.  
 

### 
ᑐᑭᓯᒋᐊᒃᑲᓐᓂᕈᒪᒍᔅᓯ ᖃᐅᔨᒋᐊᕐᕕᒃᓴᖅ: 

ᒑᑉᕆᐊᓪ ᓵᕇᑦ 
ᑐᓴᐅᒪᔪᓕᕆᔨᒃᑯᓐᓂ ᑐᓴᐅᒪᑎᑦᑎᔨ  
ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ  
(867) 975-5714 
gzarate@gov.nu.ca 

 
 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 


